
كـــراس و تەنوورەیەكـــی رەشـــی لـــە بەردایـــە و بـــە چاوێكـــی 
پـــڕ فرمێســـك و لـــە نـــاو هەنیســـكی گریانـــدا دەڵێـــت: »دوو 
هاوڕێـــی زۆر ئازیـــزم هەبـــوو، یەكیـــان خـــۆی كوشـــت و 
بـــاری دەروونیـــی ئـــەوەی دیكەشـــیان تێـــك چـــووە.« خـــۆی 
بـــە شـــیلان دەناســـێت و، لـــە بـــارەی هـــۆكار و چۆنیەتـــی 
ســـەرهەڵدانی ئـــەو رووداوانـــە دەڵێـــت: »ئێمـــە ســـێ هـــاوڕێ 
و دەســـتە خوشـــك بوویـــن. مـــن و ســـارا و تریفـــە، هاوپـــۆل 
قوتابخانـــە،  بـــۆ  دەیبـــردم  باوكـــم  هەمیشـــە  مـــن  بوویـــن. 
ــەوە  ــوو، پێكـ ــەڕەك بـ ــەك گـ ــە یـ ــان لـ ــەش ماڵیـ ــارا و تریفـ سـ
دەهاتـــن بـــۆ قوتابخانـــە و پێكـــەوەش دەگەڕانـــەوە. ئـــەو كات 
ــرد،  ــم كـ ــن، وەك باسـ ــی بوویـ ــی 12 ی وێژەیـ ــی پۆلـ قوتابیـ
ســـارا رۆژانـــە لەگـــەڵ تریفـــەی دەستەخوشـــكی بـــە یەكـــەوە 
زســـتانی  باراناویـــی  رۆژێكـــی  دەچـــوون،  قوتابخانـــە  بـــۆ 
پـــار، كـــوڕە پوورێكـــی تریفـــە بـــە ئۆتۆمبێـــل هەردووكیـــان 
بـــۆ قوتابخانـــە دەبـــات، هـــەر ئـــەو رۆژە كـــوڕە ســـەرنجی 
ســـارا بـــۆ لای خـــۆی رادەكێشـــێت و، دوای چەنـــد رۆژێـــك 
لەســـەر داوای كوڕەكـــە دوور لـــە چاوانـــی تریفـــە، دەبـــن بـــە 
خۆشەویســـتی یەكتـــر، دوای تێپەڕبوونـــی ماوەیەكـــی كـــەم بـــە 
ســـەر پەیوەندییەكەیانـــدا، مـــن بـــە ســـارام گـــوت، كەســـێكی 
ـــەوەی  ـــەر ئ ـــژاردووە، لەب ـــۆ داهاتـــووی خـــۆت هەڵنەب شـــیاوت ب
لەگـــەڵ كچانـــی دیكـــە بینیبـــووم. ســـەرەتا بـــڕوای نەكـــرد، 
ـــە راشـــكاوانە قســـەی لەگـــەڵ  ـــوو، بۆی ـــر بـــۆی ئاشـــكرا ب دوات
ــوڕە  ــەڵام كـ ــد، بـ ــی پچڕانـ ــرد و، پەیوەندییەكەیانـ ــە كـ كوڕەكـ
ـــی ســـارای دەدا  ـــازاری دەروونی ـــەك ئ ـــە بیانووی ـــەر رۆژە و ب ه
و هەڕەشـــەی ئاشـــكراكردنی پەیوەندییەكـــەی دەكـــرد، ســـاراش 
نەدەوێـــرا لـــە ماڵـــەوە باســـی بـــكات، چونكـــە بـــاوك و براكانـــی 
ـــر  ـــوو كـــوڕە زیات ـــەو هـــۆكارەش وای كردب دەیانكوشـــت، هـــەر ئ

ئیســـتیغلالی بـــكات، دواجـــار كـــوڕە خـــۆی دەكاتـــە فریشـــتە 
و پەشـــیمانی خـــۆی بـــۆ دەردەبڕێـــت و داوای بینینـــی لـــێ 
ــەڵام  ــكات، بـ ــێ بـ ــی لـ ــەوەی داوای لێبووردنـ ــۆ ئـ دەكات، بـ
ــی  ــە ترسـ ــی لـ ــرد، كەچـ ــەكانی نەكـ ــە قسـ ــاوەڕی بـ ــارا بـ سـ
ـــەو  ـــت، ل ـــۆ بینینـــی بچێ ـــوو ب هەڕەشـــەكانی پێشـــووی رازی ب
لاوەش كوڕەكـــە ماڵـــی بـــرا گەورەكـــەی دەستنیشـــان كـــرد، كـــە 
ئـــەوان ئـــەو رۆژە لـــە مـــاڵ نەبـــوون، ئـــەو بـــە بیانـــووی مزەخـــە 
ـــی  ـــوو، ماڵ ـــی وەرگرتب ـــردن كلیلەكان ـــردن و تانكـــی پڕك هەڵك
براكەشـــی لـــە نزیـــك ماڵـــی باوكـــی بـــوو، لـــە ژێـــرەوەش لەگـــەڵ 
ـــۆ  ـــوون، دوای هاتنـــی ســـارا ب ـــی رێككەوتب ـــە هاوڕێكان دوو ل
ئـــەو ماڵـــە چۆڵـــە وەك تۆڵەســـەندنەوەیەك دەســـتدرێژیی بكەنـــە 
ســـەر، بـــەڵام ســـارا پەشـــیمان دەبێتـــەوە و ئـــەو رۆژە ناچێـــت 
بـــۆ ئـــەوێ، دوو هاوڕێكـــەش خۆیـــان لـــە ماڵەكـــەدا مـــەلاس 
ــی  ــەولاوەش باوكـ ــرد، لـ ــان دەكـ ــی نێچیرەكەیـ ــوو، چاوەڕێـ دابـ
كـــوڕە لەدواكەوتنـــی كوڕەكـــەی نیگـــەران دەبێـــت و كچـــە 
تەمـــەن 16 ســـاڵانەكەی رادەســـپێرێت، تابچێـــت بـــە شـــوێن 
براكەیـــدا بـــۆ ئـــەوەی بێتـــەوە، نانـــی نیـــوەڕۆ بخـــۆن. كاتێـــك 
ــۆ  ــوڕەكان دەرگای بـ ــە كـ ــەك لـ ــەوێ، یـ ــە ئـ ــە دەگاتـ كچەكـ
دەكاتـــەوە و دەڵـــی كەریـــم لـــە كوێیـــە؟ ئەویـــش دەڵـــی لـــە 
ژوورەوەیـــە، كچـــەش دەڵـــێ بانگـــی بكـــە، كـــوڕەش دەڵـــێ 
لـــە ســـەربانە خـــۆت بـــڕۆ بانگـــی بكـــە. كاتێـــك كچەكـــە 
ـــەن و دوو  ـــەر دادەخ ـــەكان، دەرگای لەس ـــەر قاندرم ـــە س دەگات
ـــن ســـارایە، كێشـــەكە  ـــە ســـەر و وادەزان كـــەس دەســـتدرێژ دەكەن
دەســـتگیر  كوڕەكـــە  ســـێ  هـــەر  و  پۆلیـــس  دەگاتـــە لای 
دەكرێـــن، هەڕەشـــە ترســـناكەكانی كوڕەكـــە لـــە زینـــدان ســـارا 
بـــە تـــەواوی نائومێـــد دەكات، بۆیـــە خراپتریـــن بـــژاری ژیانـــی 
هەڵدەبژێرێـــت و ئاگـــر لەخـــۆی بـــەردەدات و، دوای مانـــەوەی 

دوو هاوڕێی زۆر ئازیزم یەكیان 
خۆی كوشت و باری دەروونیی 
ئەوەی دیكەشیان بەتەواوی تێك 
چووە

كاتێك بەها ئەخلاقی و 
ئایینییەكان پشتگوێ دەخرێن، 
كارەسات و تاوان و هەڵەی گەورە 
روو دەدەن

هەڵەی هەرزەكارانەی نەوجەوانێك 
چەند خێزان تووشی كێشەی

 گەورە دەكات

دەبێت دایك و باوكان زیاتر 
ئاگاداری منداڵی هەرزەكاریان بن 
و زۆر پێویستە هەوڵ بدەن لە 
پەروەردەی دروستیان خافڵ نەبن

چەند رۆژێك لە نەخۆشخانە گیان لەدەست دەدات. »
هێمـــن ســـەعید توێـــژەری كۆمەڵایەتییـــە و ســـەبارەت بـــەو 
رووداوانـــە دەڵێـــت: »هەمیشـــە وابـــووە، كاتێـــك بەهـــا ئەخلاقـــی 
و ئایینییـــەكان پشـــتگوێ دەخرێـــن، كارەســـات و تـــاوان و 
هەڵـــەی گـــەورە روو دەدەن. هەڵـــەی گەنجێكـــی لـــە خوانەتـــرس 
ـــی و كچێكـــی  ـــە قوربان وای كـــرد، خوشـــكەكەی خـــۆی بكات
ــد  ــەر چەنـ ــات. هـ ــووتاندن ببـ ــۆ خۆسـ ــا بـ ــش پەنـ ــێ تاوانیـ بـ

ســـارا دەیتوانـــی بـــە ئومێـــدەوە بـــژی، بەتایبەتـــی 
ـــەت  ـــوو، تەنان كـــە هیـــچ تاوانێكـــی نەكردب

فریویشـــی نەخـــوارد و خـــۆی لـــەو 
هـــاوڕێ  و  نامـــەردە  هـــەرزەكارە 
خســـتەوە.  دوور  ناكەســـەكانی 
بـــەڵام كـــە تاوانەكـــە رووی دا، 
رەشـــپۆش  خێزانێـــك  دەبینیـــن 
بـــووە و كچێكـــی بـــێ تاوانیـــان 
خێزانێـــك  داوە،  دەســـت  لـــە 
و  زیندانـــە  لـــە  كوڕێكـــی 
كچێكیـــان بـــە تـــەواوی بـــاری 

دەروونـــی تێكچـــووە، دوو خێزانـــی 
كوڕێكیـــان  یەكـــەو  هـــەر  دیكـــەش 

هەڵـــەی  واتـــە  كـــراون.  زیندانـــی 
تووشـــی  خێزانـــی  چەنـــد  هەرزەكارێـــك 

شـــۆك و كێشـــەی گـــەورە كـــردووە. بۆیـــە 
ـــی  ـــاگاداری منداڵ ـــر ئ ـــاوان زیات زۆر پێویســـتە ب

ـــت  ـــە هەمـــوو شـــێوەیەك دەبێ ـــن و ب ـــان بب هەرزەكاری
هـــەوڵ بـــدەن لـــە پـــەروەردەی دروســـتیان خافـــڵ 

نەبـــن«.

گوڵان: كۆمەڵایەتی

گەنـــج و لاو ســـامانی گـــەورەی هـــەر نەتەوەیەكـــن و چارەنووســـی وڵاتیـــان دیـــاری 
دەكـــەن. بۆیـــە جێگـــەی بایـــەخ و گرینگیپێدانـــن و پێویســـتە لـــە پەروەدەكردنیانـــدا 
كەمتەرخەمـــی نەكرێـــت، لـــە بـــەر ئـــەوەی ئەگـــەر بەلاڕێـــدا بـــڕۆن، گرفتـــی گـــەورە 
ــی  ــەرهاتی دڵتەزێنـ ــك بەسـ ــەن. كچێـ ــت دەكـ ــەش دروسـ ــان و كۆمەڵگـ ــۆ خۆیـ بـ
دەســـتە خوشـــك و هاوڕێیەكـــی خـــۆی بـــۆ گـــوڵان دەگێڕێتـــەوە، داواش لـــە كـــوڕان 

ـــدی لـــێ وەربگـــرن. ـــی نەوجـــەوان دەكات، پەن و كچان

گۆڕێكی بەكۆمەڵی دایكانی ئێزدی
لە شنگال هەڵدەدرێتەوە

ئەگەرچی هێشتا دەیان گۆڕی بەكۆمەڵی ئێزدییەكان هەڵنەدراونەتەوە و، چەندین ئافرەت و منداڵی ئێزدی 
چارەنووسیان بە نادیاری ماوەتەوە، ژمارەیەكی زۆریشیان لە كەمپەكان ژیان بەسەر دەبەن، بەڵام رێككەوتنی 

نێوان حكومەتی هەرێمی كوردستان و حكومەتی فیدڕاڵ بۆ ئاساییكردنەوەی دۆخی شنگال، رەنگە سەرەتایەك 
بێت بۆ بونیادنانەوەی ژێرخانی ناوچەكە و گەڕانەوەی خەڵكی رەسەنی شنگال بۆ زێدی خۆیان. لەئێستاشدا 

گۆڕێكی بەكۆمەڵی دایكانی ئێزدیی لە شنگال هەڵدراوەتەوە، كە هەموویان خەڵكی گوندی كۆجۆن. رووفاتی 
نزیكەی 78 ئافرەتی كوردی ئێزدی بە تەمەن لەو گۆڕەدان كە لەلایەن چەكدارانی داعش لە ساڵی 2014 

كۆمەڵكوژ كراون، بەشداربووانی ئەم راپۆرتەی گۆڤاری گوڵان خوێندنەوەی زیاتریان بۆ بابەتەكە هەیە. 

ســـەرەتا د. ڤیـــان ســـلێمان ســـكرتێری یەكێتیـــی ئافرەتانـــی 
كوردســـتان، لەئاخافتنێكیـــدا بـــۆ گۆڤـــاری گـــوڵان راگەیانـــد: 
»دۆزینـــەوەی گـــۆڕی بـــە كۆمەڵـــی دایكانـــی ئێـــزدی لـــە 
گونـــدی كۆجـــۆ برینـــی جینۆســـایدی ئێزدییەكانـــی لەدڵـــی 
نێودەوڵەتـــی  كۆمەڵگـــەی  و  ســـۆ  هێنایـــەوە  كوردســـتان 
و ســـەرجەم ئـــەو وڵاتانـــەی كـــە بێدەنگییـــان هەڵبـــژارد و 
ــوژ  ــە تیرۆریســـت و مرۆڤكـ ــان بـ ــەو تاوانەیـ ئەنجامدەرانـــی ئـ

نەناســـاند، دەخاتـــە بـــەردەم بەرپرســـیاریەتی. گەلـــی كوردســـتان 
یەكێكـــە لـــەو گەلانـــەی كـــە زۆرتریـــن تاوانـــی بەرامبـــەر كراوە و 
زۆرتریـــن ئاســـەواری تـــاوان و كۆمەڵكـــوژی لەســـەر خاكەكـــەی 
بەڵگـــەی قوربانیـــدان و خۆڕاگـــری و ئاشـــتیخوازیی ئـــەم 
گەلـــە و دڕندەیـــی و ســـامناكیی دوژمنەكانیـــن، هەرگیزیـــش 
ــو  ــووە، بەڵكـ ــتدرێژیكار نەبـ ــورد دەسـ ــی كـ ــژوودا گەلـ ــە مێـ لـ

ــووە.« ــەردەوام بەرگریـــكار و پارێـــزگاری خاكەكـــەی بـ بـ

گوڵان: كۆمەڵایەتی

لـــەوە  ســـكرتێری یەكێتـــی ئافرەتانـــی كوردســـتان جەخـــت 
دەكاتـــەوە كـــە »قوربانیانـــی ئـــەو گـــۆڕە بەكۆمەڵـــە كـــە 
بەربـــەری  و  دڕندەیـــی  مـــۆری  دایكەكانـــن،  ســـەرجەمیان 
دەدا لەناوچاوانـــی ئـــەو هێـــزە هـــاودژە لەگـــەڵ پرەنســـیپی 
ـــەوەی  ـــە دۆزین ـــرد ل ـــی ك ـــە داهێنان ـــان ك پارێزگاریكـــردن لەژی
بەرچـــاوی  بـــە  دڕندەیـــی  و  توندوتیـــژی  فۆرمەكانـــی 
و  مۆدێرنـــە  پـــاش  ســـەردەمی  مرۆڤایەتـــی  كۆمەڵگـــەی 
جاڕدانـــی ژینـــی مرۆڤانەتـــر بـــۆ مرۆڤـــەكان.« پێویســـتە 
بێـــت  هۆكارێـــك  بەكۆمەڵـــە  گـــۆڕە  ئـــەم  دۆزینـــەوەی 
بەرامبـــەر  تاوانـــەی  ئـــەو  ناســـاندنی  بەجینۆســـاید  بـــۆ 
بكرێنـــەوە،  قەرەبـــوو  زیانلێكەوتـــوان  و  كـــرا  ئێزدییـــەكان 
گوتیشـــی: »یەكێتیـــی ئافرەتانـــی كوردســـتان خۆشـــحاڵە 
بـــە رێككەوتننامـــەی شـــنگال لەنێـــوان حكومەتـــی هەرێـــم 
و حكومەتـــی فیـــدڕاڵ و پێمانوایـــە ئـــەو رێككەوتننامەیـــە 
ــنگال  ــی شـ ــاییبوونەوەی بارودۆخـ ــەر و ئاسـ ــۆی چارەسـ ئاسـ
ـــەرە  ـــەو دەڤ ـــۆ خەڵكـــی ئ ـــەوەی ئاســـایش و ئارامـــی ب و گێڕان
ئازیـــزەی كوردســـتان كردووەتـــەوە و، هیـــوای گەڕاندوەتـــەوە بـــۆ 
هاونیشـــتمانیانی شـــنگال و گشـــت كوردســـتان و هیواداریـــن 

بـــواری جێبەجێكردنـــەوە.« هەرچـــی زووتـــرە بچێتـــە 
حســـێن قاســـم حەســـون پســـپۆڕ لـــە تاوانـــی جینۆســـاید و 
راوێـــژكاری ســـەرۆكی هەرێـــم، ســـەرەتا سوپاســـی گۆڤـــاری 
گـــوڵان دەكات بـــۆ ئـــەو گرنگـــی پێدانـــەی بـــە كوردانـــی 
گـــۆڕە  »دۆزینـــەوەی  دەڵێـــت:  هـــاوكات  و  ئێزیـــدی 
بەكۆمەڵەكانـــی كوردانـــی ئێزیـــدی بەڵگـــەن لەســـەر ئـــەوەی 
كـــە میللەتـــی كـــورد بـــە درێژایـــی مێـــژووی مرۆڤایەتـــی 
دوچـــاری جینۆســـاید و كۆمەڵكـــوژی بـــووە. بەخۆشـــحاڵییەوە 
بەرپرســـانی حكومەتـــی هەرێـــم بەتایبـــەت ســـەرۆكی هەرێمـــی 
كوردســـتان نێچیرڤـــان بارزانـــی لـــە ئێســـتا و لـــە رابردووشـــدا 
بكرێتـــە  شـــنگال  كەیســـی  كـــە  داوە  ئـــەوە  بـــۆ  هەوڵیـــان 
كەیســـێكی نێودەوڵەتـــی، هـــاوكات كاك نێچیرڤـــان بارزانـــی كـــە 
ســـەرۆكی حكومـــەت بـــوو، ئۆفیســـێكی لەشـــاری دهـــۆك دانـــا 
ـــر دەســـتی  ـــە ژێ ـــی ئێزیـــدی ل ـــۆ رزگاركردنـــی كچـــان و ژنان ب
داعـــش، تـــا ئێســـتا زیاتـــر لـــە 3350 ئافـــرەت لەدەســـتی داعـــش 
رزگاركـــراون، زیاتـــر لـــە 2880 رفێنراویـــش لەدەســـتی داعشـــدا 
ــتووە،  ــان پـــێ نەگەیشـ ــتی رزگاركردنیـ ــتا دەسـ ــاون و هێشـ مـ
زیاتـــر لـــە 80 گـــۆڕی بەكۆمەڵیـــش دۆزراونەتـــەوە، ئەویـــش 
بـــە هەماهەنگـــی لەگـــەڵ رێكخراوێكـــی نێودەوڵەتـــی كـــە 

ــەكان«. ــۆڕە بەكۆمەڵـ ــەوەی گـ ــپۆڕە لەهەڵدانـ پسـ
بەكۆمەڵـــەكان  گـــۆڕە  دۆزینـــەوەی  بـــە  ســـەبارەت  هـــەر 
زیاتـــر گوتـــی: »لەرێگـــەی شـــایەتحاڵەكان شـــوێنەكانمان 
دەستنیشـــان كـــرد، هەتـــا ئێســـتا 345 روفـــات لـــە 17 گـــۆڕی 
ـــات لەرێگـــەی  ـــدراون، نزیكـــەی 100 رووف ـــەڵ دەرهێن بەكۆم
ـــە كارەكان  ـــراون، ك ـــەی ناس ـــن ئ ـــامپڵ و دی ئێ ـــی س وەرگرتن
ــە  ــوكارەكەیان و لـ ــەوە كەسـ ــەكان دەدەینـ ــوون، رووفاتـ ــەواو بـ تـ
چوارچێـــوەی عورفـــی دینـــی لـــە گۆڕســـتانێكی تایبـــەت 
ئەنجومەنـــی   2017 »لەســـاڵی  گوتیشـــی:  دەنێژرێـــن.« 
ئاسایشـــی ســـەر بـــە نەتـــەوە یەكگرتـــووەكان بڕیـــاری 23/79 
ی دەركـــرد، ئەویـــش بـــۆ دامەزراندنـــی لیژنەیەكـــی تایبـــەت 

گەیاندنـــی  مەبەســـتی  بـــە  بەڵگـــەكان  كۆكردنـــەوەی  بـــۆ 
بریتیـــن  كـــە  تاوانـــەكان  دادگا،  بـــە  داعـــش  تاوانەكانـــی 
لەتاوانـــی جینۆســـاید، تاوانـــی دژی مرۆڤایەتـــی، تاوانـــی 
ـــی  ـــە دامەزراندن ـــی ب ـــان بارزان ـــی كاك نێچیرڤ جەنـــگ. جەناب
ئـــەو لیژنەیـــە لەســـەر ئاســـتی نێودەوڵەتـــی زۆر خۆشـــحاڵ 
ـــەوەی  ـــۆ ئ ـــە ب ـــوو، لەگـــەڵ ســـەرۆكی لیژنەكـــە لەپەیوەندیدای ب
كارەكان بـــە ئاراســـتەیەكی باشـــدا بـــڕۆن و هـــاوكات هـــاوكاری 
زۆری لیژنەكـــەش دەكات، ئـــەوە یەكـــەم جـــارە لیژنەیەكـــی 
دوەلیـــی پســـپۆڕ و شـــارەزا بێـــت و هەوڵـــی كۆكردنـــەوەی 
بەڵگەكانـــی تاوانـــی وەحشـــیگەریی داعـــش دژ بـــە كـــورد 
دایكانـــی  بەكۆمەڵـــی  گـــۆڕی  بـــە  ســـەبارەت  بـــدات«، 
ئافـــرەت   78 دەكرێـــت  پێشـــبینی   « گوتـــی:  ئێزیدییـــش 
ــە  ــەو ئافرەتانـ ــن، ئـ ــر بـ ــان زیاتـ ــر یـ ــە كەمتـ ــەڵام رەگـ ــن، بـ بـ
دانیشـــتووانی گونـــدی كۆجـــۆ بـــوون، لـــە 15 ی ئابـــی ســـاڵی 
2014 لەئافرەتـــە گەنجـــەكان جیادەكرێنـــەوە، داعـــش پێیوابـــووە 
ئـــەو ئافرەتانـــە بـــۆ بازرگانـــی سێكســـی و ســـوق ســـەبایە 
ــە بـــۆ  بـــە كەڵـــك نایـــەن، پێیانوابـــوو مانـــەوەی ئـــەو ئافرەتانـ
ئـــەوان دەبنـــە بارگرانـــی، لەبـــەر ئـــەوە هەموویـــان دەكـــوژن و 
ـــان  ـــەكان تەمەنی ـــاو گۆڕێكـــی بەكۆمـــەڵ، ئافرەت ـــە ن دەیانخەن
لـــە ســـەرووی 40 ســـاڵی بـــوون، لەناویانـــدا ئافرەتـــی 80 ســـاڵ 
و 90 ســـاڵیش هەبـــوون.« گوتیشـــی: »بەهـــۆی كۆكردنـــەوەی 
بەڵگـــەكان دەتوانیـــن لەرێگـــەی دادگاوە خزمەتێكـــی بچـــووك 
دادگا  بكەیـــن،  شـــنگال  ئێزیدیـــی  كوردانـــی  پێشكەشـــی 
ســـەرۆك وەزیرانـــی ئـــەو وڵاتـــە ناچـــار دەكات، داوای لێبـــووردن 
ـــە  ـــە ب ـــكات ك ـــە ب ـــەو هاووڵاتییان ـــان و ل لەكەســـوكاری قوربانی
دەســـتی داعـــش ئـــازار دراون، دووەم شـــت قەرەبووكردنـــەوەی 
ـــۆ  ـــان ب ـــێیەم هەنگاون ـــە، س ـــوكاری قوربانیان ـــان و كەس قوربانی
ـــارە  ئاســـاییكردنەوەی دۆخـــی قوربانیـــان و رێگریكـــردن لەدووب

بوونـــەوەی تـــاوان و توندوتیژییەكانـــە.«
 لـــە ســـێی ئابـــی 2014دا، تیرۆریســـتانی داعـــش هێرشـــیان 
كـــردە ســـەر شـــنگال و بـــەم هۆیـــەوە زیاتـــر لـــە 360 هـــەزار 
ئێـــزدی ئـــاوارە بـــوون، 67 مـــەزاری ئێزدییـــان تەقێندرانـــەوە، 
رفاندنـــی زیاتـــر لـــە ســـێ هـــەزار كـــچ و ژن و منـــداڵ، 
ـــە 600 كـــەس  ـــر ل ـــی زیات لەئەنجامـــی برســـییەتی و تینوویەت

لـــە پیـــر و ئافـــرەت و منـــداڵ گیانیـــان لەدەســـت دا.
13ی تشـــرینی دووەمی ســـاڵی 2015 هێزەكانی پێشـــمەرگە، 
ـــە سەرپەرشـــتیی راســـتەخۆی ســـەرۆكی پێشـــووی هەرێمـــی  ب
پاڵپشـــتیی  و  بارزانـــی  مســـعود  ســـەرۆك  كوردســـتان، 
ئۆپەراســـیۆنێكیان  هاوپەیمانێتـــی  جەنگییەكانـــی  فڕۆكـــە 
و  لەشـــەو  و  دەســـتپێكرد  شـــنگال  بـــۆ كۆنتڕۆڵكردنـــەوەی 
رۆژێكـــدا، شـــنگال كۆنتـــڕۆڵ كرایـــەوە و دواتـــر ســـەرۆك 
مســـعود بارزانـــی لەســـەر چیـــای شـــنگال لـــە كۆنگرەیەكـــی 

رۆژنامەییـــدا، ئازادكردنـــی شـــنگالی راگەیانـــد.
لـــە 9ی ئەیلوولـــی 2020، گوتەبێـــژی حكومەتـــی عێـــراق، 
حكومەتـــی  و  فیـــدڕاڵ  حكومەتـــی  نێـــوان  رێككەوتنـــی 
هەرێمـــی كوردســـتانی لـــە بـــارەی ئاســـاییكردنەوەی دۆخـــی 
شـــارەكە  بـــۆ  ســـەقامگیریی  گەڕاندنـــەوەی  و  شـــنگال 

راگەیانـــد. 

سەرۆكی هەرێمی كوردستان 
نێچیرڤان بارزانی لە ئێستا و لە 
رابردووشدا هەوڵیان بۆ ئەوە داوە 
كە كەیسی شنگال بكرێتە كەیسێكی 

نێودەوڵەتی

تا ئێستا زیاتر لە 3350 ئافرەت 
لەدەستی داعش رزگاركراون، زیاتر 

لە 2880 رفێنراویش لەدەستی 
داعشدا ماون و هێشتا دەستی 

رزگاركردنیان پێ نەگەیشتووە، 
زیاتر لە 80 گۆڕی بەكۆمەڵیش 

دۆزراونەتەوە

داعش پێیوابووە ئەو ئافرەتانە بۆ 
بازرگانی سێكسی و سوق سەبایە 

بە كەڵك نایەن، پێیانوابوو 
مانەوەی ئەو ئافرەتانە بۆ ئەوان 

دەبنە بارگرانی، لەبەر ئەوە 
هەموویان دەكوژن و دەیانخەنە ناو 

گۆڕێكی بەكۆمەڵ

دەروونـــزان یوســـف عوســـمان، ســـەبارەت بـــە هەمـــان پـــرس 
دەڵێـــت: »كاتێـــك بـــاس لـــە كۆمەڵگـــەی كـــوردی دەكەیـــن، 
ـــزان و كۆمەڵگـــە  ـــاك و خێ ـــا ئاسایشـــی ت ـــن ئای ـــێ بزانی دەب
كۆمەڵێـــك  لەنـــاو  كـــوردی  كۆمەڵگـــەی  پارێـــزراوە؟ 
قەیراندایـــە، لەوانـــە قەیرانـــی دەروونـــی و كۆمەڵایەتـــی 
ـــاكاری  ـــی ئ ـــەن كۆمەڵگەیەك ـــەش وادەك ـــووری، ئەوان و ئاب
دروســـت ببێـــت و شوناســـی دیـــار نەبێـــت.«، گوتیشـــی: 
ـــر فشـــارێكی زۆردا دەژی  ـــە ژێ »كۆمەڵگـــەی كـــوردی ل
ـــەت  ـــۆ ئاینـــدە نییـــە، تەنان و هیـــچ ئامانجێكـــی رۆشـــنی ب
ــە  ــو تاكەكانـــی كۆمەڵگـ ــێواوی لەنێـ جۆرێـــك لـــە سەرلێشـ
ــرووپ  ــەر دوو گـ ــی سـ ــەكان دابەشـ ــت، تاكـ ــەدی دەكرێـ بـ
بـــوون، نـــەوەی كـــۆن تـــا ئاســـتێك خـــۆی لەگـــەڵ بارودۆخـــی 
ـــۆی  ـــردووی خ ـــە راب ـــانازی ب ـــدووە و ش كۆمەڵگـــە گونجان
دەكات، بـــەڵام نـــەوەی نـــوێ كـــە لـــە رابـــردوودا نەژیـــاوە، 
بەڵكـــو هیـــچ بەرنامەیەكیشـــی بـــۆ داهاتـــووی خـــۆی نییـــە، 
ئـــەو نەوەیەكـــی تەنیایـــە و بـــە جۆرێـــك لەجـــۆرەكان رووتەڵـــە 
هەمـــوو  و  و خۆشەویســـتییەك  ســـۆز  لەهەمـــوو  كـــراوە 
ــێك  ــە بەشـ پەیوەســـت بوونێكـــی كۆمەڵایەتـــی و خـــۆی بـ
لەئامێـــرە ئەلیكترۆنییـــەكان دانـــاوە و هاوڕێـــی راســـتەقینەی 
پەتـــای  هاتنـــی  هـــاوكات  ئەلیكترۆنییەكانـــە،  ئامێـــرە 
پەیوەندییـــە  و  ژیـــان  سیســـتەمەكانی  هەمـــوو  كۆرۆنـــا 

كۆمەڵایەتییەكانـــی لاواز كـــرد، تـــا راددەی هەڵوەشـــانەوە 
ـــە جگـــە  ـــەو پەتای ـــرد، ئ ـــی گۆشـــەگیر ك ـــەت مرۆڤ و تەنان
لـــەوەی مەترســـیی تەندروســـتیی خســـتە نـــاو كۆمەڵگـــە، 
ــا و خەڵـــك پەرۆشـــی  ــدا هێنـ ــەدوای خۆیـ دڵەڕاوكێشـــی بـ
ئاســـایی  ژیـــان  و  دێـــت  كۆتایـــی  كـــەی  كـــە  ئەوەیـــە 
ـــە  ـــەوە ك ـــەوە دەكات ـــت ل ـــە جەخ ـــەو دوروونناس ـــەوە«. ئ دەبیت
»ژیانـــی پێـــش كۆرۆنـــا لەهەمـــوو ســـێكتەرەكان جیـــاواز تـــر 
ــدن و  ــی و خوێنـ ــووری و كۆمەڵایەتـ ــە رووی ئابـ ــوو، لـ بـ
پـــەروەردەش، لێـــرەوە پێویســـتە حكومـــەت لـــە هەوڵـــی ئـــەوەدا 
بێـــت كـــە ئاسایشـــی خێـــزان بپارێزێـــت و تاكـــەكان هەســـت 
ــی  ــەی چاككردنـ ــە رێگـ ــش لـ ــەن، ئەویـ ــی بكـ ــە دڵنیایـ بـ
خزمەتگوزارییـــە ســـەرەتاییەكانی تـــاك و بەرامبەركردنـــی 
ئـــەرك و مـــاف و هەســـتكردن بـــە بەرپرســـیارێتی بەرامبـــەر 
ـــن  ـــە باشـــترین دڵنیایی ـــی كۆمەڵگـــە، هەمـــوو ئەوان تاكەكان
ـــە كۆمەڵگەیەكـــی تەندروســـت نیشـــتمان  ـــاك ل ـــەوكات ت و ئ
بـــە نیشـــتمانی خـــۆی دەزانێـــت، كۆمەڵگـــەش لـــە رێگـــەی 
پاراســـتنی ئاسایشـــی تـــاك تەندروســـت و بـــێ گرفـــت 

دەبێـــت.«
رەحمـــان عەلـــی ماســـتەر لـــە كۆمەڵناســـی پەروەردەیـــی، 
ئێســـتادا  »لـــە  كـــە  دەكات  ئـــەوە  بـــۆ  هێمـــا  ســـەرەتا 
ــە  ــەڵ گرفتـ ــوون و، لەگـ ــەكان زۆر بـ ــە كۆمەڵایەتییـ كێشـ

كێشە كۆمەڵایەتییەكان پێویستیان 
بە ئاوڕلێدانەوەی بەپەلە هەیە

هەڵكشانی كێشە كۆمەڵایەتییەكان دەیان پرسیاری دروست كردووە، لەوانە: ئایا هۆكارە ریشەییەكانی ئەم 
كێشانە چین؟ لە كۆمەڵگەی كوردیدا تاچەند ئاسایشی خێزان پارێزراوە؟ پێویستە چی بكرێت بۆ كەمكردنەوەی 
كاریگەرییە خراپ و زیانبەخشەكانی ئەو گرقتانە و هەروەها ئایا پەتای كۆرۆنا تا چەند كێشەی كۆمەڵایەتی 
زیاتر زەق كردۆتەوە؟ ئایا پەتای كۆرۆنا هیچ لایەنێكی ئەرێنی و باشی هەبووە لەسەر دۆخی كۆمەڵایەتی كە 

بكرێت ئاماژەی پێ بكرێت؟ ئەمانە و چەندین پرسیاری دیكە هەن، كە بەشداربووانی ئەم راپۆرتەی گوڵان 
وەڵامیان داوەتەوە. 

كێشە كۆمەڵایەتییەكان زۆر بوون 
و، لەگەڵ گرفتە ئابوورییەكانیش 
زۆرتر دەبن، چونكە نەبوونی و 
هەژاری سەرچاوەیەكی بەهێزی 
كێشە كۆمەڵایەتییەكانە

گوڵان: كۆمەڵایەتی

كاتێك خێزان بە ناچاری 
لەبەریەك هەڵوەشایەوە، ئەوكات 
كێشەكان لە نێو خێزانەوە بۆ 
ناو كۆمەڵگە دزە دەكات و، 
كۆمەڵگەش تووشی گرفت و 
ناخۆشی دەكات

تی

ئابوورییەكانیـــش زۆرتـــر دەبـــن، چونكـــە نەبوونـــی و هەژاری 
كۆمەڵایەتییەكانـــە.«  كێشـــە  بەهێـــزی  ســـەرچاوەیەكی 
كۆمەڵایەتییـــەكان  كێشـــە  »هەمـــوو  دەڵێـــت:  هـــاوكات 
ـــەڕووی  ـــزان رووب ـــك خێ ـــەرچاوە دەگـــرن، كاتێ ـــەوە س لەخێزان
كێشـــە بوویـــەوە و، كاتێـــك خێـــزان بـــە ناچـــاری لەبەریـــەك 
ــۆ  ــەوە بـ ــو خێزانـ ــە نێـ ــەكان لـ ــەوكات كێشـ ــایەوە، ئـ هەڵوەشـ
تووشـــی  كۆمەڵگـــەش  و،  دەكات  دزە  كۆمەڵگـــە  نـــاو 
گرفـــت و ناخۆشـــی دەكات، هەركاتێكیـــش كۆمەڵگـــە 
ـــەكان  ـــە خێزانیی ـــە گرفت ـــەوت، جارێكـــی دیك كێشـــەی تێك
زیـــاد دەبـــن، گەورەتریـــن كێشـــەی كۆمەڵگـــەش كێشـــەی 
پەرووەردەییـــە و لەكوردســـتاندا تەنیـــا لایەنـــی فێركـــردن 
وەرگیـــراوە و لایەنـــی پەروەردەیـــی فەرامـــۆش كـــراوە، لـــە 
ئێستاشـــدا بەهـــۆی پەتـــای كۆرۆنـــا و بـــاری ســـەختی 
بـــووە،  زیـــاد  زۆر  كۆمەڵەیەتییـــەكان  كێشـــە  ئابـــووری 
ــی  ــی و لەكاتـ ــەرەتای پەیدابوونـ ــا لەسـ ــدە كۆرۆنـ هەرچەنـ
كەرەنتینـــە خزمەتێكـــی گـــەورەی كۆمەڵایەتـــی پێشـــكەش 
ـــزان  ـــی خێ ـــی تێكـــڕای ئەندامان ـــرد و توان ـــەكان ك ـــە خێزان ب

ــەوە.«  ــفرەیەك كۆبكاتـ ــەر سـ ــك و لەسـ ــە ماڵێـ لـ
»كێشـــە  وایـــە:  رای  ئەمیـــن،  رووخـــۆش  كۆمەڵنـــاس 
كۆمەڵایەتییـــەكان زۆرن و ناتوانـــرێ لـــە چەنـــد دێرێكـــدا 
كۆمەڵگـــەی  لـــە  بەداخـــەوە  بكرێـــت،  پـــێ  ئاماژەیـــان 

كوردیـــدا هەســـتی بەرپرســـیارێتی تـــاك زۆر لاوازە و لای 
ــەوەش  ــراوە، ئـ ــۆ و نەناسـ ــتێكی نامـ ــەس هەسـ ــك كـ هەندێـ
بـــۆ نزمیـــی ئاســـتی هۆشـــیاری و رۆشـــنبیریی تاكـــەكان 
دەگەڕێتـــەوە، لەئێســـتا هۆكارەكانـــی پشـــت ســـەرهەڵدانی 
كێشـــە كۆمەڵایەتییـــەكان زۆرن و لـــە هەموویـــان زیاتـــر 
ئەمـــڕۆ  كـــە  خێزانەكانـــە،  ئابووریـــی  بـــاری  خراپیـــی 
بـــێ  و  كۆرۆنـــا  ڤایرۆســـی  ســـەرهەڵدانی  بەهـــۆی 
مووچەیـــی داهاتـــی تـــاك زۆر كـــەم بۆتـــەوە، هـــەژاری 
لەنێـــو هەندێـــك خێـــزان گەیشـــتۆتە ئاســـتی دروســـتبوونی 
ــەران و  ــەوەی هاوسـ ــەت جیابوونـ ــەورە و تەنانـ ــی گـ گرفتـ
تێكچوونـــی شـــیرازەی خێـــزان و پەرتەوازەبوونـــی منـــداڵ، 
ــە  ــەت و لایەنـ ــە حكومـ ــە كـ ــەوە هەیـ ــتی بـ ــەوەش پێویسـ ئـ
ـــەوە.«  ـــێ بدەن ـــەی ل ـــددی و بەپەل ـــاوڕی ج ـــەكان ئ بەرپرس
گوتیشـــی: »ســـەرەڕای هەمـــوو ئـــەو گرفتانـــەی كـــە 
هـــەن، پابەندنەبوونـــی تـــاك بـــە رێنماییـــە خۆپارێزییـــەكان 
گرفتێكـــی گـــەورەی ئەمڕۆمانـــە، بەداخـــەوە دەبینیـــن 
تێكەڵاویـــی خەڵـــك زۆر زۆرە، لێـــرە و لـــەوێ ئاهەنگگێـــڕان 
و پرســـەدانان لەنـــاو ماڵـــەكان و هاتوچـــۆی نێـــو خێزانـــەكان و 
ســـەردانیكردنی نەخـــۆش و چوونـــە ســـەیرانگای بەكۆمـــەڵ 
دەبینیـــن، هەمـــوو ئەوانـــە زەنگێكـــی مەترســـیدارن و دواجـــار 

ــەوە. « ــی دەدەینـ ــە خراپـ ــەی زۆر بـ ــان باجەكـ بەخۆمـ

گەورەترین كێشەی كۆمەڵگەش 
كێشەی پەرووەردەییە و 

لەكوردستاندا تەنیا لایەنی 
فێركردن وەرگیراوە و لایەنی 
پەروەردەیی فەرامۆش كراوە

هاتنی پەتای كۆرۆنا هەموو 
سیستەمەكانی ژیان و پەیوەندییە 
كۆمەڵایەتییەكانی لاواز كرد، تا 
راددەی هەڵوەشانەوە و تەنانەت 

مرۆڤی گۆشەگیر كرد

